	1) Իրավական ակտի ընդունման հիմնավորում

	1.
	Անհրաժեշտությունը. «Հայաստանի Հանրապետության կառավարության  2006 թվականի նոյեմբերի 2-ի N1911-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման ընդունումը պայմանավորված է ներկայում Հայաստանի Հանրապետության մարզերի առողջապահական համակարգերում ընթացող օպտիմալացման և մարզերում մատուցվող բժշկական ծառայությունների որակի, արդյունավետության և մատչելիության բարձրացմամբ: 

Որոշման նախագծի մշակման համար հիմք է հանդիսացել «Իրավական ակտերի մասին» ՀՀ օրենքի 70-րդ հոդվածի 5-րդ կետը:

	2.
	Ընթացիկ իրավիճակը և խնդիրները. ՀՀ Վայոց ձորի մարզի բժշկական հաստատությունների գործունեության գնահատման նպատակով` ՀՀ առողջապահության նախարարության համապատասխան մասնագետները մանրամասն վերլուծել են ՀՀ Վայոց ձորի մարզում տեղակայված հիվանդանոցային բուժհաստատությունների գործունեության հիմնական ցուցանիշները, մասնավորապես` առկա բաժանմունքների ծանրաբեռնվածության, մահճակալների զբաղվածության և դրանց արդյունավետության: 
Տվյալների վերլուծությունը վկայում է հետևյալի մասին.
Վայոց ձորի մարզի ընդամենը 56000 բնակչի համար գործում է 3 հիվանդանոցային բուժհաստատություն` 95 մահճակալով, որոնց միջին ծանրաբեռնվածությունը կազմում է շուրջ 27%:

Վայքի տարածաշրջանի ընդամենը 10551 բնակչի համար Վայքում գործում է 30 մահճակալ ունեցող բազմապրոֆիլային հիվանդանոց, 148 աշխատակցով (ներառյալ` պոլիկլինիկական ծառայությունը): 

Եղեգնաձորի, Վայքի, մասամբ նաև Ջերմուկի  բոլոր բաժանմունքները կրկնվում են բոլոր 3 տարածաշրջանում, միմյանցից լինելով համապատասխանաբար 16 և 50 կմ հեռավորության վրա: Հաճախ այդ բաժանմունքները և ծառայությունները նաև հագեցած չեն համապատասխան կադրերով և սարքավորումներով:

Բաժանմունքների մեծ մասը, կրկնվելով 3 տարածաշրջանում, աշխատում են խիստ ցածր ծանրաբեռնվածությամբ և արդյունավետությամբ, իսկ հաճախ նաև վնասաբերությամբ: 

	3.
	Տվյալ բնագավառում իրականացվող քաղաքականությունը. Ելնելով վերլուծության արդյունքներից, ՀՀ Վայոց ձորի բնակչության բուժօգնության և սպասարկման գործընթացը կանոնակարգելու և առավել արդյունավետ կազմակերպելու նպատակով՝  առաջարկվում է.
· «Եղեգնաձորի ԲԿ» ՓԲԸ արտահիվանդանոցային ծառայությունը, ներառյալ` լաբորատոր-ախտորոշիչ մասը և բացառությամբ ռենտգեն ծառայությանը հատկացված տարածքից, կենտրոնացնել հիվանդանոցային մասնաշենքի տարածքում` ազատելով առկա պոլիկլինիկայի մասնաշենքը: 
· «Եղեգնաձոր ԲԿ» ՓԲԸ-ից ինֆեկցիոն ծառայությունը տեղափոխել «Վայքի ԲՄ» ՓԲԸ` ստեղծելով մեկ միասնական ծառայություն` 5 մահճակալ հզորությամբ:

	4.
	Կարգավորման նպատակը և բնույթը. Որոշման նախագիծը նպատակ է հետապնդում բարելավել և առավել արդյունավետ դարձնել ՀՀ Վայոզ ձորի մարզի գործող բժշկական հաստատությունների գործունեությունը` օպտիմալացնելով տվյալ մարզի առողջապահական համակարգը` հաշվի առնելով այս կամ այն բժշկական հաստատության աշխատանքի ծանրաբեռնվածության ցուցանիշները: 

	5.
	Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ առողջապահության նախարարության, ինչպես նաև ՀՀ ԱՆ «Առողջապահական ծրագրերի իրականացման գրասենյակ» պետական հիմնարկի համապատասխան մասնագետների կողմից:

	6.
	Ակնկալվող արդյունքը. Ներկայացված ՀՀ կառավարության որոշման նախագծի նպատակն է դյուրացնել Հայաստանի առողջապահական համակարգի արդիականացման ծրագրի իրականացումը, բարձրացնել նախատեսվող օպտիմալացման միջոցառումների արդյունավետությունը և Հայաստանի Հանրապետության Վայոց ձորի մարզի ազգաբնակչությանն ապահովել որակյալ, մատչելի և ժամանակակից չափանիշներին համապատասխանող բժշկական օգնությամբ:

	2) Իրավական ակտն ընդունվելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանք

	
	Իրավական ակտն ընդունվելու և դրա կիրառման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

	  3) Նախագծի ընդունման առնչությամբ ընդունվելիք այլ իրավական ակտերի կամ   

       դրանց ընդունման անհրաժեշտության բացակայության մասին տեղեկանք

	1. 
	Այլ իրավական ակտերում փոփոխությունների և/կամ լրացումների անհրաժեշտությունը. «Հայաստանի Հանրապետության կառավարության  2006 թվականի նոյեմբերի 2-ի N1911-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ  և/կամ լրացումներ կատարելու անհրաժեշտություն չկա: 

	2.
	Միջազգային պայմանագրերով ստանձնած պարտավորությունների հետ համապատասխանությունը. Համապատասխանում է միջազգային պայմանագրերով ստանձնած պարտավորություններին:

